
	చ.	
స్తుతులఁ గరంచి నాగృహము జూతువు రమ్మని తోడుకొంచుఁబో

యి తగవుమాలి నన్ను బొలియింపఁగ యత్నముఁ జేసితేను నీ

గతి భవదీప్సితం బొసఁగుకైవడి ని న్మరలించి మేని బ్రో

చితి జిరకాలజీవి మతిశీలుఁడ మోసము నాకు గల్గునే.

	క.	
కదలు మిఁక ననినఁ గ్రకచుం డెదపడి యేవలన మోసమెఱుఁగనినను ని

మ్ముదిక్రోఁతి మోసపుచ్చెం, గదరా యని విన్ననగుమొగముతో నున్నన్.



	 88







	వ.	
బహుమానుండు.

	క.	
దొరకిన నను విడుచుట క, బ్బురపడకుము నీకుఁ దోడుపోయినధరణీ

సురుఁ డొకఁడు లబ్ధమనుజే, శ్వరకన్యక విడిచి రిత్తవాఁడై చనఁడే.

	క.	
నానీరచారుఁ డాబహు, మానున కిట్లనియెఁ దెలుపుమా వినవలతున్

దా నేల విడిచె నయవి, ద్యానిధి బ్రాహ్మణుఁడు భూతలాధిపకన్యన్.

	సీ.	
అనిన శాఖామృగాధ్యక్షుఁ డాక్రకచుని గనుఁగొని పలికె నిక్కథ వినంగ

దగుదువు నేనును దగుడు నీ కెఱఁగింప మును విశాలాపురంబున సుకీర్తి

యనురాజు రాజిలు నమ్మహీజానికి భువనమోహిని యనుపుత్రి గలదు

దానికి మందాభిధానుఁ డొండొకధరాత్రిదశుండు సుముఖుఁడై చదువుఁ జెప్పు



	 







	ఆ.	
నట్లు కొంతకాల మరిగిన నపరంజి, పసిఁడి కలరుతావివలె మనోజ్ఞ

ఫలము చెఱుకునందుఁబలె నేమి చెప్ప లేఁ, బ్రాయమయ్యె నానృపాలసుతకు.

	మ.	
సితరోచిర్ముఖికప్పుగొప్పు సుమనస్స్నేహం బధిష్ఠించి కృ

ష్ణత నొందం గని యోర్వలేక వదనాబ్జాతంబు గాంచె న్విధూ

న్నతి జన్నుంగవ యచ్యుతాప్తి బొదలెన్ మధ్యంబు దాల్చెన్ హరి

స్థితి రోమావళివల్లిచక్రిత భజించె న్నిష్ప్రయాసక్రియన్.

	శా.	
బింబోష్ఠంబు మధూద్ధతంబు పరహృద్భేదు ల్కటాక్షంబు లా

స్యం బుద్యద్ద్విజరాజమండలపరిస్సర్ధాళు వాకర్ణదీ

ర్ఘంబౌ గ్రాల్గనుదోయియుం గువలయప్రత్యర్థితారాపథా

లంబు ల్వాల్గురులేలొకో పొగడుబాలం జాల ముల్లోకముల్.

	శా.	
లీల న్రాగరసోధయస్ఫురణ దాల్చెన్ మైజగద్గీతస

ర్వాలంకారపదప్రవీణ యది యాహా యట్లు గాకుండినన్

వాలగ్రంధివరాళిమోవి నునుదీవం గూడి తోరంబులౌ

పాలిండ్లన్ ఫలమంజరీగరిమ జెప్సం జూపనౌ టెవ్విధిన్.

		 ఈ పేజీలో చివరి మార్పు 27 మే 2023న 06:32కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

